
He Aratohu mō Pātaka Whenua

Rapua tētahi paraka

Rā whakaputa: 25 o Hūrae 2024 
I whakahoungia: 25 o Hūrae 2024

Kei tēnei aratohu ngā huarahi e rua hei rapu i tētahi paraka ki te tomokanga ā-ipurangi o 
Pātaka Whenua:
• mā te whakamahi i te tahua Rapu hei kimi i tētahi paraka (whārangi 2), 
• mā te tirotiro i te Mapi Paraka (whārangi 4).

Kei te mutunga o ngā kaupapa rapu, ko ētahi tohutohu hei āwhina i a koe kia mārama ki ngā 
mōhiohio paraka me ngā Āpitihanga mō ngā taipitopito whenua, ki te tā hoki i ērā.

Te Āhei Atu ki Pātaka Whenua

Hātepe 1
I tō pūtirotiro tukutuku, haere ki te paetukutuku a Te Kooti Whenua Māori  
www.māorilandcourt.govt.nz ka pāwhiri i te ripa kākāriki kei te wāhanga o runga, arā ko 
“Pātaka Whenua – our online portal”.

Hātepe 1
I te tomokanga o Pātaka Whenua, whakamahia te tahua kei te taha mauī o te mata ka pāwhiri i 
te “Search”.

Rapua tētahi paraka mā te whakamahi i te tahua Rapu

Hātepe 2
Ka whakawhānui tēnei i te tahua Rapu, tīpakohia te “Block” mai i ngā kōwhiringa e whakaaturia ana.

Hātepe 3
Tāurua te ingoa paraka, te pūtautohu rānei ki te pouaka e tika ana. Ka taea hoki te tāpiri ētahi atu 
mōhiohio paearu rapu mā te whakamahi i ngā pouaka i whakaritea me ngā tahua takaiho.

TĪWHIRI: Ko te tikanga he 
nama 4 - 7 nama te roa te 
pūtautohu paraka.

Ina patopato koe ki te pouaka Block Name, ka rapu aunoa te pūnaha i ngā ingoa e rite ana ki ngā 
pūreta i tāurua. Ki te kite koe i te ingoa paraka e hiahiatia ana ki te rārangi, ka āhei te tīpako kia 
uru ai ki te pouaka Ingoa Paraka.

Hātepe 5
Panuku whakararo i te whārangi kia kitea ai ngā Search results. Hei whakawhāiti anō i ngā hua, 
ka taea te whakamahi i te pātene tātari tapatoru hei whakamahi i ētahi atu paearu me ngā pouaka 
tātari pakū-ake.

Hātepe 6
Ina kite koe i te paraka tika e whakaaturia ana ki te wāhi Search results, pāwhiria te nama Block 
ID kia haere ai koe ki te whārangi mōhiohio paraka.

Hātepe 4
Kia tāuru koe i ō paearu rapu, pāwhiria te “Search”.

Hātepe 1 
Mā te whakamahi i te tahua kei te taha mauī o tō mata, pāwhiria te “Block Map”.

Ka huaki tēnei i te mapi pāhekoheko hei rapu ā-karu i ngā paraka. Hei whakarahi, whakaiti rānei 
i te mapi, panuku whakarunga, whakararo rānei mā tō wīra kiore, ka whakamahi rānei i ngā tohu 
+ me te - kei te kokonga mauī o runga o te mapi. Ki te neke i te mapi, pāwhiri, ka tō.

Rapua tētahi paraka mā te Mapi Paraka

Hātepe 2
Kia kite koe i te paraka e hiahiatia ana, pāwhiria kia puta ai tētahi poihau mōhiohio. I roto i tēnei, 
ka taea te pāwhiri i te ingoa o te paraka kākāriki kia haere ki te whārangi mōhiohio paraka.

TĪWHIRI: Ka whakaaturia 
ngā paraka ki te mapi hei 
wāhanga kiwikiwi.

Hātepe 1
Kia kite koe i te paraka, mā te tahua Rapu, te Mapi Paraka rānei, ki te huaki i te whārangi mōhiohio 
paraka ka kite koe i ētahi wāhanga rerekē maha tae atu ki:
• te ingoa paraka me ngā mōhiohio pūtautohu,
• te whakarāpopototanga o ngā mōhiohio kaipupuri whenua,
• ngā taipitopito wāhi
• te mapi o te āhua o te paraka,
• te rārangi tuhinga taketake.
 
I raro i tēnei, e whā ngā ripa hei pāwhiri māu mō ētahi atu mōhiohio:
• Kaipupuri whenua, 
• Ngā tuhinga, 
• Ngā taipitopito LINZ, 
• me ngā Āpitihanga mō ngā taipitopito whenua.

Te tirotiro i ngā mōhiohio paraka

Hātepe 1
I te whārangi mōhiohio paraka, panuku whakararo ki ngā ripa e whā kei te wāhanga o raro o te 
whārangi ka pāwhiri i te “Memorial schedules”.

Te Kaweatu i ngā Āpitihanga mō ngā taipitopito whenua

Hātepe 2
Nā, pāwhiria te pātene “Memorial schedule report”.

Hātepe 3
Ka huaki tēnei i te whārangi pūrongo Āpitihanga mō ngā taipitopito whenua, pāwhiria te pātene 
“Actions” kei te kokonga matau o runga o te mata.

Hātepe 4
I te tahua taka-iho, kōwhiria te “Export to PDF”, “Export to Excel” rānei e ai ki tāu e hiahia ai. 
Ka tīmata aunoa te tikiake i te kōnae, kātahi ka puritia ki te kōnae tikiake taunoa o tō rorohiko/
pūrere. 

TĪWHIRI: Mō ngā kōnae Excel, me whai pūmanawa 
e pai ai te tirotiro i te momo kōnae. Ki te kore, me 
tikiake i te kōnae hei PDF.

Hātepe 1
Kia tae koe ki te whārangi mōhiohio paraka, panuku whakararo kia kite i te mapi paraka. Kei te 
kokonga matau o runga o te mapi, pāwhiria te ata pūrere tā.

Te tā i te mapi paraka

Hātepe 2
Ka puta tētahi matapihi pakū-ake, e whakaatu ana i tētahi putanga hei tā o te mapi paraka me ngā 
mōhiohio māmā.  I raro i te mapi paraka, pāwhiria te pātene “Print”.

Ka huaki tēnei i te matapihi tahua tā mō tō rorohiko/`purere, e taea ai te tīpako i ō ake kōwhiringa 
tā, tiaki PDF rānei.


